
ஐ.மு.கூ-2 ன் கீழ் மாநிலங்களவை

- அருண் ஜேட்லி

எதிர்கட்சித்தலைவர் ( மாநிலங்களவை)

ஐ.மு.கூ-2 ன் கீழ் நாடாளுமன்றத்தின் கடைசி கூட்டத்தொடர் முடிவுக்கு 

வந்திருக்கிறது. இது கடந்த ஐந்து ஆண்டுகளில் மாநிலங்களவையின் செயல்பாடுகளை 

திரும்பி பார்ப்பதற்கான வாய்ப்பாக அமைந்துள்ளது. இங்கு எதிர்கட்சித்தலைவராகவும் 

எனது கட்சியின் தலைவராகவும் பணியாற்றும் வாய்ப்பு எனக்கு கிடைத்துள்ளது. 

கடந்த ஐந்து ஆண்டுகளில் மாநிலங்களவையில் அருமையான பல விவாதங்கள் 

நடைபெற்றுள்ளது எனக்கு மிகுந்த மகிழ்ச்சியை தருகிறது. இந்த விவாதங்களில் 

ஆளும் கட்சி மற்றும் எதிர்கட்சி உறுப்பினர்கள் பங்கேற்றுள்ளனர். ஆனால் அமளி 

மற்றும் மோதல் அரசியலால் அதிக நேரம் வீணானது எனக்கு வருத்தத்தை தருகிறது. 

ஒட்டுமொத்தமாக பார்க்கும் போது தரமான விவாதங்கள் பொதுமக்களுக்கு மிகவும் 

பயனுள்ளதாக இருக்கின்றன என்பதில் எந்த சந்தேகமும் இல்லை. மேலும் அமளியில் 

ஈடுபடுவதைவிட விவாதங்களில் பங்கேற்பதே எதிர்கட்சி உறுப்பினர்கள் மற்றும் 

மற்ற உறுப்பினர்கள் அதிகம் சாதிக்கவும் உதவுகிறது. சரியான தயாரிப்புடன் வரும் 

எதிர்கட்சி உறுப்பினர்கள் , விவாதங்களை சரியாக கையாளத்தெரியாத அமைச்சர்களை 

மடக்கி அரசை சங்கடத்தில் ஆழ்த்த முடியும்.

கடந்த ஐந்து ஆண்டுகளில் நிகழ்ந்த சில அருமையான விவாதங்களை 

நினைவு படுத்திக்கொள்வதற்காக என்னுடைய குறிப்புகளை அலசிப்பார்த்தேன். 

2009 மழைக்கால கூட்டத்தொடரில் 3 நாள் விவாத்ததிற்கு பிறகு  2ஜி ஸ்பெக்ட்ரம் 

ஒதுக்கீட்டின் முழு தகவல்களும் வெளிக்கொணரப்பட்டன. இந்த விவகாரத்தில் 

குற்றம் சாட்டப்பட்ட அப்போதைய தொலைத்தொடர்பு துறை அமைச்சர் திரு.அ.ராசா 

தன்னை தற்காத்துக்கொள்ள திணற வேண்டியிருந்தது. விவாதத்தின் போது தெரிய 

வராத பல தகவல்கள் இந்த வழக்கில் குற்றம்சாட்டப்பட்டவர்கள் மீதான சி.பி.ஐ 

குற்றப்பத்திரிகையில் இடம் பெற்றுள்ளன.

பிரதமர், ஷார்ம்-இல்-ஷேக்கில் பாகிஸ்தான் பிரதமருடன் இணைந்து கூட்டு 

அறிக்கை ஒன்றை வெளியிட்டார். இதில் தீவிரவாதம் குறித்த இந்தியாவின் கவலை 

பாகிஸ்தானுடனான பேச்சு வார்த்தை தொடர்பான அரசின் கொள்கைக்கு சமரசம் 

செய்து கொள்ளப்பட்ட்து. இந்த வரைவு அறிக்கை குறித்து பிரதமர் விளக்கம் 

அளிக்க வைக்கும் வகையில் அருமையான விவாதத்தை மாநிலங்களவை கண்ட்து. 

கோப்பன்ஹேக்கனில் நடைபெற்ற பருவநிலை மாற்றம் தொடர்பாக வெளியிடப்பட்ட 

அறிக்கை மீது நடந்த விவாதம் பருவநிலை மாற்றம் தொடர்பான அறிக்கையில் 

உள்ள நுட்பமான விஷயங்களை வெளிக்கொண்ர்ந்தது. இந்த விவாதத்தின் தரம் 

நிபுணர்களையே பொறாமைப்பட வைத்திருக்கும்.

1992 டிசம்பர் 6 சம்பவங்கள் தொடர்பான நீதிபதி லிபரான் கமிஷன் அறிக்கை 

நாடாளுமன்றத்தின் இரு அவைகளிலும் விவாதிக்கப்பட்டது. இந்த விவாதம் இரவு 

வரை நீடித்த்து. அப்போது உறுப்பினர்கள் , அறிக்கையில் உள்ள குற்றச்சாட்டுகளை 



சுட்டிக்காட்டியோ அல்லது அதில் உள்ள முரண்களை சுட்டிக்காட்டியோ 

கவனிக்கததக்க விவரங்களை எடுத்துறைத்தனர். நீதிபதி செளமித்ரா சென் 

கண்டனத்தீர்மானம் தொடர்பாக இரண்டு நாட்கள் விவாதம் நடைபெற்றது. உறுப்பினர்கள் 

பல மணி நேரம் நீதிபதியின் விளக்கத்தை கேட்ட போது மாநிலங்களைவை நீதிமன்ற 

அறையானது. நீதிபதியின் விளக்கம் பரிசீலிக்கப்பட்டு பின்னர் உறுப்பினர்கள் 

விவரங்களை அலசி ஆராய்ந்து நீதிபதி மீது தவறு இருப்பதை கண்டறிந்தனர். டுபரி 

மற்றும் கோக்ஜாரில் நடைபெற்ற மதக்கலவரம் தொடர்பான வடகிழக்கு மாநில 

பிரச்சனைகள் மற்றும் வடகிழக்கு மாநில மாணவர்கள் , நாட்டின் மற்ற பகுதியில் 

உள்ள இளைஞர்கள் தாக்கப்பட்ட சம்பவம் குறித்தும் மாநிலங்களைவையில் விவாதம் 

நடைபெற்றது. வடகிழக்கு மாநில பிரச்சனையின் முக்கியத்துவம் உணர்ந்து 

உறுப்பினர்கள் தேசிய நலனோடு ஒன்றிணைந்தனர்.

மாநிலங்களவையில் ஊழல் பிரச்சனைகள் எதிரொலித்தன. காமென்வெல்த் 

விளையாட்டு போட்டிகள் ஊழல், நிலக்கரி சுரங்க ஒதுக்கீடு ஊழல், விவி.ஐ.பி 

ஹெலிகாப்டர் ஊழல் போன்ற குறிப்பிட்ட ஊழல்களில் துவங்கி நாட்டில் ஊழல் 

அதிகரித்திருப்பது வரை விரிவாக விவாதிக்கப்பட்டன. லோக்பால் மசோதா இருமுறை 

விவாதிக்கப்பட்டது. 2011, டிசம்பர், 11ல் நடைபெற்ற விவாதம் பாதியில் நிறுத்தப்பட்ட்து. 

வலுவில்லாத லோக்பால் மசோதாவுக்கு பெரும்பாலான உறுப்பினர்கள் 

எதிர்ப்பு தெரிவித்தனர். இந்த மசோதா மாநிலங்களவையின் செல்க்ட் கமிட்டிக்கு 

பரிந்துறைக்கப்பட்டு , மசோதாவின் குறைகள் சரி செய்யப்பட்டது. பின்னர் லோக்பாலின் 

இறுதி வடிவம் மாநிலங்களவையில் ஒப்புக்கொள்ளப்பட்டது. ஊழலுக்கு எதிரான 

போராளியான அண்ண ஹசாரே கைது செய்யப்பட்டது தொடர்பாக மாநிலங்களவையில் 

தீவிர விவாதம் நடைபெற்றது.

மாநிலங்களவையின் 60 ஆண்டு நிறைவு இந்திய ஜனநாயகத்தின் நிலை 

குறித்து உறுப்பினர்கள் விவாதிப்பதற்கான வாய்ப்பாக அமைந்தது. இந்த விவாதம் கட்சி 

சார்பில்லாமல் ஊக்கம் தரும் வகையில் அமைந்தது. லாபியிஸ்ட்டின் தொலைபேசி 

ஒட்டுக்கேட்பு இது தொடர்பான விவாத்த்திற்கு வித்திட்டது. அதிகாரத்தின் மீதான 

அவரது தாக்கமும் தீவிரமாக விவாதிக்கப்பட்டது.

மாநிலங்களவை பல்வேறு அமைச்சர்களின் செயல்பாடுகள் குறித்து விவாதித்து. 

பல்வேறு ம்சோதாக்கள் மாநிலங்களவையால் நிறைவேற்றப்பட்டன. இவற்றில் மிகவும் 

முக்கியத்துவம் வாய்ந்தவை, மகளிர் இடஒதுக்கீடு மசோதா ( இன்னும் மக்களவையில் 

நிறைவேற்றப்படவில்லை) , கோக்பால் மசோதா, ஆந்திரப்ரதேசம் பிரிவினை மசோதா, 

அணுசகதி பாதிப்பின் சிவில் பொறுப்பு மசோதா, உணவு மசோதா மற்றும் புதிய 

நிலம் கையகப்படுத்தல் மசோதா அகியவை ஆகும். அணுசக்தி பாதிப்பு சிவில் 

பொறுப்பு மசோதா தொடர்பான விவாதம் தொழில்நுட்பம் சார்ந்த விஷயங்களை 

நுட்பமாக விவாதித்து. மகளிர் மசோத மற்றும் தெலுங்கானா உருவாக்கம் மசோதா 

தீவிர விவாத்தை கண்டன. உறுப்பினர்கள் அமளிக்கு நடுவே பேச வேண்டியிருந்தது. 

கூச்சல் குழப்பத்தை மீறி விவாதம் நடைபெற்றது.

பெரும்பாலான விவாதங்கள் தனியார் சேனல்களில் கூட நேரடியாக 

ஒளிபரப்பாயின. இது பொது மக்களின் ஆர்வத்தை காட்டுகிறது. நீதிபதி செளமித்ரா 

சென் கண்டனத்தீர்மானம் தொடர்பான விவாதம் இப்போது மாநிலங்களவை 



செயலகத்தால் புத்தகமாக வெளியிடப்பட்டுள்ளது.

மாநிலங்களவை விவாதிக்கும் போது சிறப்பாக விவாதிக்கிறது. பல 

உறுப்பினர்கள், குறிப்பாக மாநிலங்களவைத்தலைவர் இடையூறுகள் குறித்து கவலை 

தெரிவித்தனர். மாநிலங்களவை அரசின்மைவாதிகளின் கூட்டமைப்பா என்று அவர் 

கருத்து தெரிவித்தார். இந்த கருத்து அவை குறிப்பில் இடம்பெறலாமா கூடாதா என்று 

உறுப்பினர்கள் காரசாரமாக விவாதித்தனர். சிலர் ஏற்றுக்கொண்டனர், சிலர் எதிர்ப்பு 

தெரிவித்தனர். ஒரு சிலர் அரசின்மைவாதிகளுக்கு கூட்டமைப்பு இருக்குமா என்றும் 

கேட்டனர். இது போன்ற தருணங்களில் மாநிலங்களவை சிறந்து விளங்கியது. இன்னும் 

அதிகமாக விவாதிக்க முடிந்திருந்தால் இன்னும் சிறப்பாக இருந்திருக்கும்.

